
Հիմք ընդունելով Հայաստանի Հանրապետության հարկային օրենսգրքի 296-րդ հոդվածի 3-րդ մասը, 300-րդ հոդվածի 3-րդ մասը, 350-րդ հոդվածի 1-ին մասի 4-րդ կետի «բ» ենթակետը` Հայաստանի Հանրապետության կառավարությունը որոշում է.

1. Սահմանել բնակչության պետական ռեգիստր վարող լիազոր մարմնի կողմից հարկային մարմին տեղեկություններ ներկայացնելու կարգը` համաձայն հավելվածի:

2. Սույն որոշումն ուժի մեջ է մտնում 2018 թվականի հունվարի 1-ից:

Հավելված 

ՀՀ կառավարության 2017թվականի

______________-ի ______-ի N _____-Ն որոշման

Կ Ա Ր Գ
ԲՆԱԿՉՈՒԹՅԱՆ ՊԵՏԱԿԱՆ ՌԵԳԻՍՏՐ ՎԱՐՈՂ ԼԻԱԶՈՐ ՄԱՐՄՆԻ ԿՈՂՄԻՑ ՀԱՐԿԱՅԻՆ ՄԱՐՄԻՆ ՏԵՂԵԿՈՒԹՅՈՒՆՆԵՐ ՆԵՐԿԱՅԱՑՆԵԼՈՒ

 
1. Սույն կարգը կարգավորում է բնակչության պետական ռեգիստր վարող լիազոր մարմնի կողմից հարկային մարմին անձնագրերի և նույնականացման քարտերի վերաբերյալ տեղեկությունների ներկայացման հետ կապված հարաբերությունները:
2. Հայաստանի Հանրապետության քաղաքացիներին տրված անձնագրերի և նույնականացման քարտերի վերաբերյալ տեղեկությունները (այսուհետ՝ տեղեկություն) հարկային մարմինը ստանում է Հայաստանի Հանրապետության կառավարությանն առընթեր Հայաստանի Հանրապետության ոստիկանության ինքնաշխատ տեղեկատվական բազայից:
3. Հարկային մարմինը Հայաստանի Հանրապետության կառավարությանն առընթեր Հայաստանի Հանրապետության ոստիկանության ինքնաշխատ տեղեկատվական բազայից հարցումների միջոցով ստանում է հետևյալ տեղեկությունները.

1) վավեր անձնագրեր և նույնականացման քարտեր ունեցող անձանց մասին հետևյալ տվյալները.
ա. անձնագրի սերիան, 

բ. անձնագրի (նույնականացման քարտի) համարը, 

գ. անձնագիր (նույնականացման քարտ) տալու օրը, ամիսը, տարեթիվը,

դ. անձնագրի (նույնականացման քարտի) վավերականության ժամկետի ավարտի օրը, ամիսը, տարեթիվը,

ե. անձնագիրը (նույնականացման քարտը) տրամադրող մարմինը (ծածկագիրը),

զ. քաղաքացու ազգանունը, անունը, հայրանունը,

է. քաղաքացու ծննդյան օրը, ամիսը, տարեթիվը,

ը. քաղաքացու սեռը, 

թ. հաշվառման վայրը` մարզը, համայնքը, բնակավայրը, փողոցը, շենքը (տունը), բնակարանը,

ժ. հանրային ծառայության համարանիշը կամ հանրային ծառայության համարանիշ չստանալու վերաբերյալ տեղեկանքի համարը.

2) նոր անձնագրեր (նույնականացման քարտեր) ստացած անձանց մասին սույն կետի 1-ին ենթակետում նշված տվյալները.

3) անձնագրի (նույնականացման քարտի) կորստի կամ վավերականության ժամկետը լրանալու դեպքում անձնագիրը (նույնականացման քարտը) փոխանակելու կամ անձնագրային (նույնականացման քարտի) տվյալները փոփոխելու դեպքում ներկայացվում են անձի հին և նոր անձնագրի (նույնականացման քարտի)` սույն կետի 1-ին ենթակետում նշված տվյալները և հանրային ծառայության համարանիշը, իսկ վերջինիս բացակայության դեպքում՝ հանրային ծառայության համարանիշ չստանալու վերաբերյալ տեղեկանքի համարը.
4) քաղաքացու մահվան դեպքում` 

ա. մինչև մահն ունեցած անձնագրի (նույնականացման քարտի), սույն կարգի 3-րդ կետի 1-ին ենթակետում նշված տվյալները, ընդ որում՝ հաշվառման վայրի վերաբերյալ նշվում է մահացած անձի վերջին հաշվառման վայրը,
բ. մահվան օրը, ամիսը, տարեթիվը,
գ. հանրային ծառայության համարանիշը, իսկ դրա բացակայության դեպքում՝  հանրային ծառայության համարանիշ չստանալու վերաբերյալ տեղեկանքի համարը: 
4. Սույն կարգին համապատասխան տեղեկատվության փոխանցման գործընթացն իրականացվում է ՀՀ կառավարության «Պետական և տեղական ինքնակառավարման մարմինների տվյալների բազաներում մշակվող անձնական տվյալներն էլեկտրոնային եղանակով փոխանցելու կարգը հաստատելու մասին» 16.02.2017թ. N 192-Ն որոշմամբ սահմանված կարգով:
ՀԻՄՆԱՎՈՐՈՒՄ

1. Իրավական ակտի անհրաժեշտությունը.
Նախագիծը մշակվել է ի կա​տա​​​​րումն Հա​յաս​տա​​​նի Հանրապետության վարչապետի 2017 թվականի հունվարի 19-ի թիվ 35-Ա որոշմամբ հաստատված Հայաստանի Հանրապետության hարկային օրենսգրքի կի​րար​կումն ապա​​հովող միջո​ցա​ռումների ցանկի 62-րդ և 76-րդ կետերի: Նախագծի ընդունման նպատակը ՀՀ Ազգային ժողովի կողմից 2016 թվականի հոկտեմբերի 4-ին ըն​դուն​ված` Հայաստանի Հանրապետության հարկային օրենսգրքով (այսուհետ՝ Օրենսգիրք) սահմանված պահանջներն ապա​​​​հովելն է:

2. Ընթացիկ իրավիճակը և խնդիրները.
Ներկայումս գործող օրենսդրության համաձայն՝ ՀՀ ԿԱ պետական եկամուտների կոմիտեն Հայաստանի Հանրապետության քաղաքացիներին տրված անձնագրերի մասին տեղեկություններ է ստանում Հայաստանի Հանրապետության կառավարությանն առընթեր Հայաստանի Հանրապետության ոստիկանությունից (ՀՀ կառավարության 2010 թվականի դեկտեմբերի 23-ի « Բնակչության պետական ռեգիստր վարող լիազորված մարմնի կողմից Հայաստանի Հանրապետության կառավարությանն առընթեր պետական եկամուտների կոմիտե տեղեկություններ ներկայացնելու մասին» №1712-Ն որոշում), սակայն վերջինիս պահանջները չեն համապատասխանում Օրենսգրքի պահանջներին:

3. Տվյալ բնագավառում իրականացվող քաղաքականությունը.
Օրենսգրքի 296-րդ, 300-րդ և 350-րդ հոդվածներով սահմանվել է, որ հարկային մարմինը Հայաստանի Հանրապետության կառավարության սահմանած կարգով  Հայաստանի Հանրապետության ոստիկանության ինքնաշխատ տեղեկատվական բազայից ստանում է տեղեկություններ՝ Հայաստանի Հանրապետության քաղաքացիներին տրված անձնագրերի (նույնականացման քարտերի), նրանց  փոխանակելու կամ անձնագրային (նույնականացման քարտի) տվյալների փոփոխվելու ինչպես նաև քաղաքացիությունը դադարելու կամ քաղաքացիությունից զրկելու, քաղաքացու մահվան դեպքերի վերաբերյալ: 

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության կառավարությանն առընթեր պետական եկամուտների կոմիտեի կողմից:

5. Ակնկալվող արդյունքը.
Նախագծի ընդուն​​ման արդ​յուն​քում ակնկալվում է, որ հարկային մարմինը բնակչության պետական ռեգիստր վարող ՀՀ ԿԱ Հայաստանի Հանրապետության ոստիկանությունից կստանա տեղեկություններ՝ Հայաստանի Հանրապետության քաղաքացիներին տրված անձնագրերի (նույնականացման քարտերի), նրանց  փոխանակելու կամ անձնագրային (նույնականացման քարտի) տվյալները փոփոխվելու, ինչպես նաև քաղաքացիությունը դադարելու կամ քաղաքացիությունից զրկվելու, քաղաքացու մահվան դեպքերի վերաբերյալ:  

ՏԵՂԵԿԱՆՔ

«ԲՆԱԿՉՈՒԹՅԱՆ ՊԵՏԱԿԱՆ ՌԵԳԻՍՏՐ ՎԱՐՈՂ ԼԻԱԶՈՐ ՄԱՐՄՆԻ ԿՈՂՄԻՑ ՀԱՐԿԱՅԻՆ ՄԱՐՄԻՆ ՏԵՂԵԿՈՒԹՅՈՒՆՆԵՐ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
«Բնակչության պետական ռեգիստր վարող լիազոր մարմնի կողմից հարկային մարմին տեղեկություններ ներկայացնելու կարգը սահմանելու մասին» ՀՀ կառավարության որոշման նախագծի ընդուն​​ման առն​չությամբ այլ իրա​վա​կան ակ​տե​​րի ըն​դուն​​ման անհ​րա​ժեշ​տու​թյուն չի առա​​ջա​նում:

ՏԵՂԵԿԱՆՔ

«ԲՆԱԿՉՈՒԹՅԱՆ ՊԵՏԱԿԱՆ ՌԵԳԻՍՏՐ ՎԱՐՈՂ ԼԻԱԶՈՐ ՄԱՐՄՆԻ ԿՈՂՄԻՑ ՀԱՐԿԱՅԻՆ ՄԱՐՄԻՆ ՏԵՂԵԿՈՒԹՅՈՒՆՆԵՐ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ

 
«Բնակչության պետական ռեգիստր վարող լիազոր մարմնի կողմից հարկային մարմին տեղեկություններ ներկայացնելու կարգը սահմանելու մասին» ՀՀ կառավարության որոշման նախագծի ընդուն​​ման կապակցությամբ պե​տական եկա​​մուտ​ների նվա​զե​​ցում կամ ծախ​​​սերի ավելա​ցում տեղի չի ունե​նա:
ԱՄՓՈՓԱԹԵՐԹ

«ԲՆԱԿՉՈՒԹՅԱՆ ՊԵՏԱԿԱՆ ՌԵԳԻՍՏՐ ՎԱՐՈՂ ԼԻԱԶՈՐ ՄԱՐՄՆԻ ԿՈՂՄԻՑ ՀԱՐԿԱՅԻՆ ՄԱՐՄԻՆ ՏԵՂԵԿՈՒԹՅՈՒՆՆԵՐ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸գրության ստացման ամսաթիվը, գրության համարը
	Առարկության/ առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1.
	ՀՀ տնտեսական զարգացման և ներդրումների նախարարություն 20.02.2017թ. N05/10.2/1563-17
	     Առաջարկություններ չկան
	
	

	2.
	ՀՀ ԿԱ ոստիկանություն

20.02.2017թ. N24/386
	     Առաջարկվում է.

     1. Նախագծի հավելվածի 3-րդ կետում «ինքնաշխատ տեղեկատվական բազայից» բառերից հետո առաջարկվում է լրացնել «հարցումների միջոցով» բառերը: Առաջարկությունը պայմանավորված է այն հանգամանքով, որ յուրաքաչյուր կոնկրետ դեպքով պահանջվող տեղեկատվությունը տրամադրվելու է առցանց հարցման արդյունքում:

      2. Նախագծի ողջ տեքստում «սոցիալական ապահովության քարտի համարը» բառերը փոխարինել «հանրային ծառայության համարանիշը կամ հանրային ծառայության համարանիշ չստանալու վերաբերյալ տեղեկանքի համարը» բառերով:

     3. Առաջարկվում է որոշման նախագծում նախատեսել դրույթ ՀՀ կառավարության 2010 թվականի դեկտեմբերի 23-ի «Բնակչության պետական ռեգիստր վարող լիազորված մարմնի կողմից Հայաստանի Հանրապետության կառավարութանն առընթեր պետական եկամուտների կոմիտե տեղեկություններ ներկայացնելու մասին» թիվ 1712-Ն որոշումն ուժը կորցրած ճանաչելու կամ դրանում համապատասխան փոփոխություններ կատարելու վերաբերյալ:

Միաժամանակ առաջարկվում է նախապես կազմակերպել համատեղ աշխատանքային քննարկում` տեղեկատվության տրամադրման ձևաչափը և տեխնիկական հնարավորությունները հստակեցնելու համար:
	Ընդունվել է
Ընդունվել է
Ընդունվել է ի գիտություն
	Նախագծի հավելվածի 3-րդ կետը խմբագրվել է:
Կատարվել են համապատասխան փոփոխություններ:

Համապատասխան որոշումը ուժը կորցրած կճանաչվի մեկ միասնական փաթեթով:

	3.
	ՀՀ ֆինանսների նախարարություն

20.02.2017թ. N01/2-3/3605-17


	       Առաջարկվում է

1. Առաջարկում ենք նախագծի վերնագրում «հաստատելու» բառը փոխարինել «սահ​մանելու» բառով, իսկ նախագծի 1-ին կետում «հաստատել» բառը՝ «սահմանել» բառով:

2. Հաշվի առնելով ՀՀ հարկային օրենսգրքի 296-րդ հոդվածի 3-րդ մասի, 300-րդ հոդ​վա​ծի 3-րդ մասի, ինչպես նաև 350-րդ հոդվածի 1-ին մասի 4-րդ կետի «բ» ենթակետի պահանջ​ները առաջարկում ենք նախագծի 1-ին կետով սահմանվող հավելվածի 1-ին կետը շա​րադրել հետևյալ խմբագրությամբ.

«1. Սույն կարգը կարգավորում է բնակչության պետական ռեգիստր վարող լիազոր մարմնի կողմից անհատ ձեռնարկատեր չհանդիսացող ֆիզիկական անձանց և նոտարների անձ​​նագրային (նույնականացման քարտերի) տվյալների, դրանց փոփոխությունների, ինչպես նաև մահացած ֆիզիկական անձանց վերաբերյալ հարկային մարմին տե​ղե​կու​թյուն​նե​րի ներկայացման հետ կապված հարաբերությունները:»:

Հաշվի առնելով վերոգրյալը՝ առաջարկում ենք համապատասխան փոփոխություններ կա​​տարել նաև նախագծի 1-ին կետով սահմանվող հավելվածի 2-րդ կետում:

Առաջարկում ենք նախագծի 1-ին կետով սահմանվող հավելվածի 3-րդ կետի՝ 1-ին ենթա​կետի «ժ» պարբերությունում, ինչպես նաև նույն կետի 4-րդ և 5-րդ ենթակետերում «սոցիալական ապա​​հո​վության քարտի համարը» բառերը փոխարինել «հանրային ծառա​յու​թյունների համա​​րանիշը, իսկ դրա բացակայության դեպքում՝ հանրային ծառայությունների համա​րա​նի​​շի բացակայության վերաբերյալ լիազոր մարմնի տրամադրած տեղեկանքի պատճենը (առ​կա​յության դեպքում)» բառերով:
	Ընդունվել է 
Ընդունվել է ի գիտություն

Ընդունվել է 
 
	Կատարվել են համապատասխան փոփոխություններ:

Հավելվածի 1-ին կետով կարգավորվում է անձնագրերի և նույնականացման քարտերի վերաբերյալ տեղեկությունների ներկայացումը, այդ թվում նաև անհատ ձեռնարկատեր չհանդիսացող ֆիզիկական անձանց, նոտարների և մահացած ֆիզիկական անձանց վերաբերյալ: Ընդ որում մահացած ֆիզիկական անձանց անձնագրերի և նույնականացման քարտերի վերաբերյալ տեղեկությունների ներկայացումը կարգավորված է նախագծի հավելվածի 5-րդ կետով:

Կատարվել են համապատասխան փոփոխություններ:



	4.
	ՀՀ արդարադատության  նախարարություն

02.05.2017թ. N01/14/7038-17


	       Որոշման նախագծում առանձին կետի տեսքով անհրաժեշտ է նախատեսել դրույթ՝ Հայաստանի Հանրապետության կառավարության 2010 թվականի դեկտեմբերի 23-ի «Բնակչության պետական ռեգիստր վարող լիազորված մարմնի կողմից Հայաստանի Հանրապետության կառավարությանն առընթեր պետական եկամուտների կոմիտե տեղեկություններ ներկայացնելու մասին» թիվ 1712-Ն որոշումն ուժը կորցրած ճանաչելու վերաբերյալ՝ նկատի ունենալով «Իրավական ակտերի մասին» Հայաստանի Հանրապետության օրենքի 72-րդ հոդվածի 1-ին մասի 1-ին կետի բ) ենթակետի պահանջները:


	Ընդունվել է ի գիտություն
	Համապատասխան որոշումը ուժը կորցրած կճանաչվի մեկ միասնական փաթեթով:

	5.
	ՀՀ վարչապետի խորհրդական Գ.Մալխասյան

25.05.2017թ.
	       Նախագիծը պետք է համապատասխանեցվի Հայաստանի Հանրապետության հարկային օրենսգրքի 296-րդ հոդվածի 3-րդ մասի, 300-րդ հոդվածի 3-րդ մասի, 350-րդ հոդվածի 1-ին մասի 4-րդ կետի «բ» ենթակետի պահանջներից, որոնցում հստակ նախատեսված է թե ինչ տեղեկատվության պետք է տրամադրվի: Նախագծով պահանջվում է օրենքով չնախատեսված տեղեկատվություն ևս:


	Ընդունվել է 
	Կարգի նախագծի 3-րդ կետի 4-րդ ենթակետը հանվել է:

	6.
	ՀՀ վարչապետի
07.07.2017թ. N02/23.2/15566-17
հանձնարարական

	Որոշման նախագիծը դիտարկել ՀՀ կառավարության 16.02.2017թ. N 192-Ն որոշման համապատասխանության տեսանկյունից
	Ընդունվել է
	Կարգի նախագծում ավելացվել է 4-րդ կետ, որի համաձայյն երկու մարմինների ինքնաշխատ բազաների միացումը և այդ բազաների միջև տեղեկատվության փոխանակումը պետք է իրականացվի ՀՀ կառավարության 16.02.2017թ. N 192-Ն որոշմամբ սահմանված կարգով

